
A’ coiseachd air dòigh 
chùramach le do choin ann 
an Alba

’S e deagh àite do choin ’s na daoine aca a th’ anns 
a’ bhlàr a-muigh. Ann an Alba, faodaidh tu falbh le do 
choin air a’ mhòrchuid dhen tìr fhad ’s a leanas tu Còd 
Slighean Dùthchail na h-Alba agus fhad ’s a chumas tu 
smachd iomchaidh air do choin.

Tha coin à rian nan dragh mòr do thuathanaich, manaidsearan 
fearainn is luchd-tadhail eile air a’ bhlàr a-muigh. Tha coin buailteach 
air: 

	– dragh no ionnsaigh a thoirt air crodh agus dh’fhaoidte, mar 
eisimpleir, gun caill caoraich-uain na h-uain aca ri linn no fiù gun tèid 
an dochann no am marbhadh, 

	– dragh a chur air fiadh-bheatha, a’ gabhail a-staigh eòin 
neadachaidh, agus 

	– eagal a chur air daoine eile.



Cùm na puingean cudromach a leanas nad chuimhne: 
	– na leig le do choin a dhol faisg air beathaichean no daoine gun 
iad a’ cur fàilte air seo (dh’fhaoidte nach bi e follaiseach gu bheil 
beathaichean mun cuairt a-muigh air an dùthaich) 

	– mas urrainn idir, seachain beathaichean eile – ach leig do choin mu 
sgaoil ma bhios crodh a’ maoidheadh ort 

	– na leig le do choin falbh à sealladh ’s cùm sìor-smachd orra – ma 
bhios mì-chinnt sam bith agad, cuir air thaod iad 

	– na rach a-steach do dh’achaidhean glasraich no do mheas-liosan mur 
eil an t-slighe a’ dol tromhpa gu follaiseach 

	– cuir salachar do chon ann am baga an-còmhnaidh ’s cuir ann am 
biona e – no thoir leat dhachaigh e mur eil biona ann

Comhairle do thuathanaich is croitearan
Airson aghaidh a thoirt air duilgheadasan an cois daoine a’ coiseachd 
leis na coin aca: 

	– beachdaich air inntrigeadh poblach is na cunnartan co-cheangailte ris 

	– ma bhios feum air, cuir sanasan ann a dh’innseas do 
shealbhadairean chon gum feum iad a bhith faiceallach a thaobh rud 
is thoir air falbh iad mur eil feum orra tuilleadh, agus 

	– mol dhaibh slighean reusanta eile ma bhios feum air seo.

Comhairle a bharrachd 
	– Tha stiùireadh air làrach-lìn Còd Slighean Dùthchail na h-Alba mu 
dheidhinn duilgheadasan an cois daoine a’ coiseachd le coin agus 
sanasan as urrainn dhut luchdadh a-nuas. 

	– Airson taic le duilgheadas ann an àite àraidh, cuir fios gu oifigear 
ionadail a’ chead-inntrigidh agad.

